
Unión del Pueblo Navarro parlamentu-taldeari atxikitako foru parlamentari Mónica Doménech Linde andreak galdera bat egin du (9-16/PES-00208), gatazka egoeran dauden adingabeei buruz (9-16/PES-00387). Hona Nafarroako Gobernuko Eskubide Sozialetako kontseilariaren erantzuna:
Hasierako gaiak: 
Lehenengo hurbilketa bat eginez eta Nafarroako Haurrentzako sustapenari, laguntzari eta babesari buruzko 15/2005 Foru Legean jasotakoaren arabera (2005), “gatazka sozialeko egoeran dauden adingabeak dira, babes sisteman sartuak, ez-egokitzapen larriarengatik beren buruei edo besteei kalte egiteko arriskuan egon daitezkeenak”.
Bistan da Haurren Babes-sistemaren testuinguruan esku hartu behar direneko egoeren eguneroko errealitateak zabal gainditzen duela definizio horrek hartzen duen esparrua. Hala eta guztiz ere, jabetuta gaude nerabezaroan gatazka sozial larri eta iraunkorraren kontzeptuari buruzko hurbilketa berri bat egiteko zaintasunez, hura soilik jokabide-adierazpenetara mugatzeaz haratago joanda. Hala eta guztiz ere hurbilketa kontzeptual berri bat proposatzen dugu, zeinaren identitate-zeinuak oinarrituko baitira haren izaera konplexu eta dimentsio anitzekoan. Esaten dugu nerabezaroko gatazka sozialeko egoerak fenomeno konplexu bat direla zeren eta beraien sorreran eta garapenean aldagai ugari baitaude, bai eta elkarrekin lotutako elementuak ere, elkarren mendekotasunak dauzkatenak eta eguneroko bizitzaren errutina eta igurikapen arruntak hausten dituztenak. Dimentsio anitzekoa diogu zeren eta zeharkako bihurtzen ari baita, gizabanakoaren eta lehen eta bigarren mailako sozializatze-egitura edo sistema desberdinen arteko harreman jarraitu eta bi norabidekoaren ondorioz.
Adingabeekin hartu beharreko neurrien larritasunaren eskalan, egoitza-harrera da eragin eta inplikazio instituzional handiena daukan modalitatea, bai eta kostu ekonomiko handiena duena eta modu murriztaileagoan erabiltzen dena ere. Behaketa eta harrera zentroan, balorazio bat egiten da, non baztertzen baita adingabearen arazoaren trataera egitea bere ingurunetik bereiztea inplikatzen ez duten beste modalitate batzuk erabiliz. Familiaren eta Adingabeen Zuzendariordetzak mota desberdinetako egoitza-harrerak sustatu edo eratuko ditu, eta bide administratiboa erabiliz eginen du hori, aurrez babesgabetasuna deklaratuz, edo gurasoek zaintza beren borondatez lagaz.  
Gatazka sozial larriko edo babesgabetasuneko egoeren erantzunak eskatzen du egoitza-harrera inplikatzen duten babes-neurriak ezartzea, dela gurasoek zaintza beren borondatez lagaz, dela babesgabetasun deklarazioa egin eta entitate publiko arduradunak zaintza bere gain hartuz. 
Gatazkan daudenak babesteko egoitza-baliabideak modu sekuentzialean daude antolatuta, presente dauden adierazleen larritasunaren arabera eta sortutako kaltearen eta beha daitekeen jokabidearen arabera.

Behaketa eta harrera zentroa (BHZ).
Urgentziazko egoitza-harrerarako programa bat da, iraupen laburrekoa. Edozein jatorritako 12 eta 18 urte bitarteko neska-mutilei zuzenduko zaie, baldin eta daukaten egoera dela-eta berehalako esku-hartzea egin behar bada. Horren helburua da artatutako adingabeen egoera pertsonal, familiar eta soziala aztertu eta baloratzea, behatutako beharretarako egokiena den babes-neurria zehazteko behar adina elementu edukitzeko helburuarekin. Programa horretan gutxienez ere 60 egunez egonen dira. 
Oinarrizko egoitza-harrerako (OEH) programa.
Oinarrizko izaera duen egoitza-programa bat da. Programa hau ezartzen da egoitza-harrerako edozein programaren erdigune bezala, eta berez erantzun behar die 12 eta 18 urte arteko neska-mutil nerabeen beharrei, haien jatorria edozein dela ere, baldin eta izaera espezializatuko egoitza-programen edo autonomia-programen esparruan artatuak izateko beharra ez badute.
Egoitza harrera espezializatuko (EHE) programa.
Izaera espezializatua duen egoitza-programa bat da, jokabide-arazo larriak dituzten nerabeei arreta ematera zuzendua: 12 eta 18 urte arteko nerabeak artatuko ditu, edozein jatorritakoak, baldin eta jokabide bereziki disruptiboak badituzte, haiek oinarrizko programa orokorraren esparruan artatzea ezinezko egiten dutenak. Programa honako honetan datza: gizarteko eta hezkuntzako esku-hartze bat edo esku-hartze terapeutiko bat, jarrerak aldatzera eta jokabide-arazoak gainditzera bideratua. Nagusiki aldi baterako izaeraz aplikatuko da eta helburu izanen du gero oinarrizko programa orokorrean edo/eta emantzipaziorako prestatzeko programan sartu ahal izatea. 
1) Zein dira gatazka egoeran dauden adin txikikoen kopuruaren datuak? Zenbat dira egoitza-harreran, espezializatuan zein oinarrizkoan, dauden adin txikikoak? 
	Gatazka sozialean dauden adingabeak, egoitza-harreran daudenak

	Urtea
	Sartu diren kasuak
	Artatu diren kasuak

	2014
	110
	153

	2015
	115
	157

	2016
	108
	160


2) Zein dira gatazka egoeran dauden adin txikikoen eta behaketa- eta harrera-zentroetan egon diren adin txikikoen gaineko datuak?
	Gatazka sozialeko egoeran dauden adingabeak, BHZetan izan direnak

	Urtea
	Sartu diren kasuak
	Artatu diren kasuak

	2014
	119
	145

	2015
	114
	132

	2016
	125
	150


3) Zenbat dira, zehazki, baliabide bakoitzerako erabilgarri dauden postuak, eta zein da egungo egoera laguntza teknikoko kontratuetan, egoitza-harrera espezializatu eta oinarrizkorako eta behaketa- eta harrera-zentroetarako?
Egoitza-harreraren egoera Nafarroan:
Gaur egun, honako egoitza-postu hauek daude:
· Ilundain Haritz Berri fundazioa (gatazkan daudenentzako postuak):
· Gatakan daudenentzako BHZ, 13 eta 18 urte bitartekoentzat: Itundutako 15 postu.
· OEH: 10 postu (gaur egun, mutilentzat).
Hurrengo lizitaziotik aurrera (esleitzeko prozesuan):
· BHZ: 18 postu. 3 postu gehiago izanen dira.
· OEH: 18 postu (mistoak). Hau da, gaur arte baino 8 gehiago, eta misto bilakatuak.
· EHE: 8 postu (misto) sortu berriak.
· Nafarroa Mugarik Gabe elkartea (gatazkan daudenentzako postuak): 
· OEH:
16 postu Félix Etxegaray Egoitzan (mistoak).
13 postu Gaztebide Egoitzan (mistoak).
4 postu Urdazubi Egoitzan, haurdun dauden amentzat.
· EHE: 5 postu Gurimendi Egoitzan (mistoak).
· Xilema Fundazioa:
· Zailtasunetan dauden 7-12 urteko adingabeentzako BHZ Itundutako 12 postu.
· OEH: 40 postu misto 5 babes-pisutan, Iruñean eta Iruñerrian.
· EHE: 5 postu Ermitagañako babes-pisu batean.
· Nafarroako “Nuevo Futuro” elkartea:
· OEH: 64 postu misto Iruñeko eta Iruñerriko 8 babes-pisutan eta Tuterako beste pisu batean (guztira, 9 pisu).
Hurrengo lizitaziotik aurrera (esleitzeko prozesuan):
· EHE: 5 postu misto (sortu berriak).
Hau da, gaur egun guztira 184 egoitza-postu daude (147 OEHetan, 10 EHE-etan eta 27 BHZetan). Gainera, datozen lizitazioetan, 24 postu gehiago sortuko dira (8 OEHetan, 13 EHE-etan eta 3 gatazkan daudenentzako BHZetan), eta horrekin Nafarroan 208 postu egonen dira erabilgarri egoitza-harreran, BHZetan, OEHetan eta EHE-etan.
Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.
Iruñean, 2016ko abenduaren 13an.
Eskubide Sozialetako kontseilaria: Miguel Laparra Navarro
Egoitza harrera espezializatua (EHE).

